
جەمشید ئەو هونەرمەندەی لەلای 
كورد و فارس خۆشەویستە

هونەری كوردی لە هەر پارچەیەكی كوردستان بە هۆی دابەشكردنی كوردستان بەسەر چوار پارچەوە 
كاریگەر بووە بە كولتوور و هونەری ئەو پارچەیە، چونكە هونەرمەندان بەهۆی كۆت و بەندەكانی سەر 
زمان، رووبەڕووی ئاستەنگی زۆر دەبنەوە بۆ بەردەوامیدان بە كاری هونەری، بەڵام هونەرمەندانی كورد 
بە بەردەوامیدان بە كارەكانیان، توانیویانە زمانی كوردی بپارێزن و پەرەی پێ بدەن، تەنانەت هەندێك لەو 
هونەرمەندانە جگە لە زمانی كوردی بە زمانی میللەتانی دیكەش بەردەوام بوون لە كارەكانیان و ئێستا لە 
وڵاتانی دیكەش خاوەن ناوبانگ و جەماوەری خۆیانن، یەكێك لەو هونەرمەندانە كە توانیی بە 
هەردوو زمانی كوردی و فارسی لە هونەرەكەیدا سەركەوتوو بێت، هونەرمەندی 
رۆژهەڵاتی كوردستان )جەمشید(ی خەڵكی شاری سنەیە.
لە چەند سەرچاوەیەك وەرگیراوە

لـــەو  یەكێكـــە  جەمشـــید   
بەشـــداریی  كـــە  هونەرمەندانـــەی 
لـــە شـــاكاری پێشـــمەرگەی )هونەرمەنـــد 
دەڵێـــت:  بـــارەوە  لـــەم  كـــرد.  ســـەعید(  دڵشـــاد 
هونەرمەنـــدە  لـــە  بـــووم  یەكێـــك  شـــانازییەوە  »بـــە 
بەشـــداربووەكانی هـــەردوو شـــاكاری شـــنگال و پێشـــمەرگە، 
ئـــەم دوو شـــاكارە جگـــە لـــە لایەنـــی نەتەوەیـــی، كارێكـــی 
جیهانییـــە كـــە مامۆســـتا دڵشـــاد ئەنجامـــی داوە، كـــە لـــە 
ـــۆ  ـــە ب ـــەم پرۆژەی ـــە، ئ ـــب چەلكی(ی ـــتا )ئەدی تێكســـتی مامۆس
ـــەوە«، هەروەهـــا  پێـــش هێرشـــی تیرۆریســـتانی داعـــش دەگەڕێت
دەڵێـــت: »هونـــەر كارێكـــی پیـــرۆزە، ئەركـــی هونەرمەندیـــش لـــە 
ـــە  ـــە ل ـــەو چەكـــەی ك ـــە و ب ـــدا وەك پێشـــمەرگە وای ـــواری خۆی ب
دەســـتیدایە، كـــە ئەویـــش دەنگیەتـــی، پەیامـــی میللەتەكـــەی 
دەگەیەنێـــت، هەروەهـــا لـــەو رێگەیـــەوە پەیامەكـــەی بگەیەنـــێ 
ــانە  ــەو كەسـ ــەوەی ئـ ــۆ ئـ ــوو، بـ ــی داهاتـ ــك و نەوەكانـ ــە خەڵـ بـ
ــان  ــان بـــۆ میللەتەكەیـ ــژوو خەباتیـ ــە بەدرێژایـــی مێـ بناســـن كـ
دەربـــارەی  ئاشـــناییان  هـــەن  كـــەس  زۆر  چونكـــە  كـــردووە، 
مێـــژووی خەڵكـــی كوردســـتان و قارەمانەكانـــی لـــە هەمـــوو 
ـــە درێـــژەی قســـەكانیدا دەڵێـــت:  پارچـــەكان نییـــە«، جەمشـــید ل
»میللەتـــی كـــورد هەمیشـــە لـــە ژێـــر زوڵـــم و زۆرداریـــی 
دوژمنانـــدا بـــووە، مـــن خـــۆم وەك هونەرمەندێـــك لـــە نێـــو ئـــەو 
زوڵـــم و زۆردارییـــەدا گـــەورە بـــووم، بۆیـــە مـــن و هەمـــوو 
هونەرمەندەكانـــی دیكـــەش ئەركـــی سەرشـــانمانە كـــە گوزارشـــت 
ــان  ــەر میللەتەكەمـ ــە لەسـ ــن كـ ــە بكەیـ ــم و زۆردارییـ ــەو زوڵـ لـ

هەبـــووە«.
جەمشـــید بـــاس لـــە ســـەرەتاكانی كاری هونەریـــی خـــۆی دەكات 
ـــدن چوومـــە  ـــۆ خوێن ـــە ســـنە ب ـــت: »مـــن ل ـــەوە دەڵێ ـــەو بارەی و ل
خوێنـــد،  تەلارســـازیم  ئەندازیاریـــی  بەشـــی  لـــەوێ  تـــاران، 
لـــە تـــاران گرووپـــی میوزیكـــی ســـنەییەكان یەكمـــان گـــرت 
و ئێمـــەش وەكـــو گرووپـــی عەندەلیبییـــەكان و كامـــكاران و 
چەنـــد ژەنیارێكـــی نـــاوداری دیكـــە كاری زۆر باشـــمان كـــرد، 
ســـەرەتا تـــا ســـاڵی )2000( لـــە ســـتایلی فۆلكلـــۆر كارم 
دەكـــرد، ئیـــدی لـــەو ســـاڵەوە ئێرانـــم بەجێهێشـــت و نەگەڕامـــەوە، 
ـــە ســـنە و رۆژهەڵاتـــی كوردســـتان دوورم  مـــاوەی )20(ســـاڵە ل
و چەنـــد ساڵێكیشـــە لـــە پاریـــس دەژیـــم و یەكەمیـــن ئەلبوومـــی 
ـــە ســـاڵی  ـــا( ل ـــاوی )نەخشـــی زیب ـــكا بەن ـــە ئەمری گۆرانیشـــم ل
)2001( بڵاوكـــردەوە، ئـــەو كات دەنگدانەوەیەكـــی زۆر باشـــی 

هەبـــوو، چونكـــە بـــە تەكنیـــك 
كارمـــان  نـــوێ  زۆر  ئەدایەكـــی  و 
تاراوگەنشـــینان  لەنێـــو  كردبـــوو،  لەســـەر 
پاشـــان  لێكـــرا،  باشـــی  زۆر  پێشـــوازییەكی 
ئەلبوومـــی )خـــۆش ئامـــەدی( و ئەلبوومـــی )ئەڤەلیـــن 
ـــە  ـــر ل ـــر زیات ـــردەوە، دوات ـــانیهام بڵاوك ـــگا( و ئەلبوومـــی س نی
)60( گۆرانیـــم بـــە شـــێوازی ســـینگل بڵاوكـــردەوە، لـــە هـــەر 
ئەلبوومێكیشـــدا گۆرانییـــەك، یـــان دوو گۆرانیـــم بـــە كـــوردی 
ــی  ــت ئەلبوومـ ــی هەشـ ــتا خاوەنـ ــو ئێسـ ــردەوە، تاوەكـ ــڵاو دەكـ بـ

ــینگڵەكان«. ــە سـ ــە گۆرانییـ ــە لـ ــەش جگـ ــم، ئەمـ گۆرانیـ
گۆرانیـــی  كـــە  كـــورد  هونەرمەندانێكـــی  وەك  جەمشـــید   
بـــە هـــەردوو زمانـــی فارســـی و كـــوردی گوتـــووە، دەڵێـــت: 
ــەم،  ــەوە دەكـ ــە كوردبوونـــی خۆمـ ــانازی بـ ــە شـ ــن هەمیشـ »مـ
بڵاوكردنـــەوەی گۆرانیـــی كـــوردی لـــە نێـــو ئەلبوومەكانمـــدا بـــۆ 
ئـــەوە بـــوو كـــە بـــە خەڵـــك بڵێـــم مـــن كـــوردم، بـــەڵام بـــە زمانێكـــی 
دیكـــە گۆرانـــی دەڵێـــم، زۆربـــەی بینـــەران و بیســـەرانی مـــن 
فـــارس بـــوون، بـــەڵام لەگـــەڵ ئەوەشـــدا گۆرانیـــی كوردیـــم 
لـــەوەش  لـــە كۆنســـێرت و ئاهەنگەكانـــدا دەگـــوت و باســـم 
ــان  ــژوو و زمـ ــوردم و مێـ ــی كـ ــن هونەرمەندێكـ ــە مـ ــرد كـ دەكـ
و فەرهەنگـــی خۆمـــم هەیـــە، مـــن پێموایـــە گۆرانیبێـــژ بـــە 
ـــی  ـــە زمان ـــە ب ـــت باشـــە، بۆی ـــی بڵێ ـــی دیكـــەش گۆران زمانەكان
ئەرمەنـــی و توركییـــش گۆرانیـــم گوتـــووە، بـــۆ ئـــەوەی پەیامـــی 

ــەوە«. ــك بڵاوبكرێتـ ــوو زمانێـ ــە هەمـ ــدان بـ هونەرمەنـ
ــە هۆڵـــی  ــورد لـ ــن هونەرمەنـــدی كـ ــو یەكەمیـ ــید وەكـ  جەمشـ
دۆلبـــی لـــە لـــۆس ئەنجلـــس كۆنســـێرتی كـــردووە، لـــەم رووەوە 
دەڵـــێ: »ئاشـــكرایە هۆڵـــی دۆلبـــی، یەكێكـــە لـــە گرانتریـــن 
ــاڵێك رێوڕەســـمی  ــوو سـ ــە هەمـ هۆڵەكانـــی لـــۆس ئەنجلـــس كـ
دابەشـــكردنی خەڵاتەكانـــی ئۆســـكاری تێـــدا بەڕێوەدەچێـــت، 
لەگـــەڵ ئەوەشـــدا تەنیـــا سوپەرســـتارەكان دەتوانـــن لـــەم هۆڵـــە 
كۆنســـێرت بكـــەن، بـــە خۆشـــحاڵییەوە منیـــش چانســـی ئـــەوەم 
و  كـــورد گۆرانـــی  یەكەمیـــن هونەرمەنـــدی  وەكـــو  هەبـــوو 
میوزیكـــی كـــوردی لـــەم هۆڵـــە بەناوبانگـــەدا بچـــڕم، كـــە زیاتـــر 
لـــە 70 ســـەماكار لەگـــەڵ گۆرانییەكانـــی مـــن ســـەمایان 
دەكـــرد، لەگـــەڵ 30 ژەنیـــاری نـــاودار كـــە میوزیكیـــان بـــۆ مـــن 
دەژەنـــی، هـــاوكات زیاتـــر لـــە 3500 كـــەس لـــەم هۆڵـــەدا ئامـــادە 
بـــوون، یەكێـــك بـــوو لـــە ســـەركەوتووترین كۆنســـێرتەكانی مـــن، 
هیـــوادارم بتوانـــم لـــە نـــەورۆزدا بەمشـــێوەیە لـــە كوردســـتانیش 

كۆنســـێرتێكی مـــەزن ســـاز بكـــەم«.
 جەمشـــید لـــە بـــارەی هونەرمەنـــدە لاوەكانیشـــەوە دەڵێـــت: 
بەهرەمەندمـــان  و  دەنگخـــۆش  زۆر  لاوی  »هونەرمەنـــدی 
هەیـــە و مـــن گـــوێ لـــە زۆربەیـــان دەگـــرم، گوتنـــی گۆرانییـــە 
كۆنـــەكان بـــە شـــێوازی نـــوێ زۆر باشـــە، بـــەڵام پێویســـتە 
ئەوەشـــدا  لەگـــەڵ  نـــەدات،  لەدەســـت  خـــۆی  رەســـانەیەتیی 
نوێـــكاری و نوێگەریـــی پێـــوە دیـــار بێـــت، بـــە بۆچوونـــی 
مـــن، ئەمـــە ســـوودی بـــۆ میوزیـــك و گۆرانیـــی كـــوردی 
دەبێـــت، گەنجـــی ئێســـتا دەیەوێـــت گوێـــی لـــە كاری نـــوێ 
ـــە  ـــر گرنگـــی ب ـــەوەی زیات ـــۆ ئ ـــت ب ـــدەر دەبێ ـــت، ئەمـــەش هان بێ

هونـــەری كـــوردی بـــدات.«

پریانكا شۆپرا:
رێگام بە گوڵ بۆ رانەخرابوو 
خانمـــە ئەكتـــەری بۆڵیـــۆد پریانـــكا شـــۆپرا رایگەیانـــد كـــە خـــۆی بـــە ئەكتـــەری 
مرۆڤایەتـــی دەزانێـــت و هـــەر رۆڵێـــك كـــە پەیامێكـــی مرۆڤایەتـــی لـــە خـــۆی 
ـــە ئاییـــن و نەتـــەوە  بگرێـــت، ئـــەو ئامادەیـــە بەرجەســـتەی بـــكات، بـــێ گوێدان

و نـــەژاد و دڵنیاشـــە كـــە تێیـــدا ســـەركەوتوو دەبێـــت.
ــارەی قۆناغەكانـــی ژیانـــی  ــدا دەربـ ــە دیمانەیەكـــی رۆژنامەییـ ــكا لـ پریانـ
خـــۆی گوتـــی: »دوای ئـــەوەی لـــە بۆڵیـــۆدەوە رووم لـــە هۆلیـــۆد كـــرد، 
كەســـانێك پێیـــان وابـــوو مـــن زۆر بەختـــەوەرم، بـــەڵام رێـــگام بـــە گـــوڵ 
ـــە هەمـــوو زمـــان و  ـــم و ب ـــا ســـەر ئێســـقان هیندی ـــۆوە، چونكـــە مـــن ت نەڕازاب
شـــێوەزارەكانی هینـــدی قســـە دەكـــەم، كـــە كەلتـــووری هینـــدی پێـــك دەهێنـــن، 
بـــەڵام لـــە كاتـــی نواندنـــدا ئەمانـــە هەمـــوو بـــە لاوە دەنێـــم، چونكـــە شـــێوازی 

هونـــەر و نواندنـــی مـــن بەنـــد نییـــە بـــە نەتـــەوە و نـــەژادی خۆمـــەوە«.
لەبـــارەی ئـــەو ئاســـتەنگ و تەحەدییانەشـــی كـــە هاتوونەتـــە رێـــی گوتـــی: 
ـــدا ئەكتەرێكـــی  ـــە كاركردن ـــی زۆرم دا تاكـــو بیســـەلمێنم كـــە مـــن ل »هەوڵ
جددیـــم، بـــە بڕوابەخۆبـــوون و پشتبەســـتن بـــە تواناكانـــم و نەترســـان توانیـــم 
بـــەردەوام بـــم، چونكـــە مـــن دوای ئـــەوەی نازنـــاوی شـــاجوانی جیهانـــم 
بەدەســـت هێنـــا، ســـاڵی 2003 بەشـــداریم لـــە فیلمێكـــی هیندیـــدا كـــرد، 
كـــە ســـەركەوتنێكی بـــێ وێنـــەی بەدەســـت هێنـــا، دواتـــر بەشـــداریم لـــە 
زنجیـــرەی )كوانتیكـــۆ(ی ئەمریـــكا كـــرد، كـــە ســـێ وەرز بـــەردەوام بـــوو، 
ـــش  ـــەم ئەوانی ـــدا بك ـــی ئەمریكی ـــە دوو فیلم ـــداری ل ـــم بەش ـــان توانی پاش

ــوون«. Bay watch، و Isn›t it romantic. بـ
ـــێ:  ـــارەوە دەڵ ـــەو ب ـــی دەكات و ل ـــە كارە خێرخوازییەكان ـــاس ل ـــكا ب پریان
ـــا،  ـــتم هێن ـــدا بەدەس ـــە كارە هونەرییەكانم ـــەركەوتنەی ل ـــەو س »دوای ئ
بـــەردەوام بـــووم لـــە كاری خێرخـــوازی، بەتایبەتـــی دوای ئـــەوەی وەك 
ــەوەش  ــە لـ ــەڵام جگـ ــردرام، بـ ــی هەڵبژێـ ــۆ نیازپاكـ ــیف بـ ــۆزی یۆنسـ باڵیـ
هـــەر لـــە منداڵییـــەوە لەگـــەڵ براكـــەم كاری خێرخوازیمـــان ئەنجامـــداوە، چونكـــە 
بـــڕوام بـــەوە هەیـــە كـــە هـــەر كەســـێك توانایەكـــی هەبێـــت، پێویســـتە بـــۆ كاری 
خێرخـــوازی بـــەكاری بهێنێـــت، مـــن وەك خـــۆم تاكـــە كەســـێكم، بـــەڵام ئەگـــەر دەنگـــم 
ـــم«. ـــەكاری دەهێن ـــوازی ب ـــۆ كاری خێرخ ـــەوا ب ـــكات، ئ ـــەك درووســـت ب گۆڕانكاریی

سەرچاوە: ماڵپەڕی ئولولی

ئەكتەری  كورتدا  زۆر  ماوەیەكی  لە 
توانی  رۆبی(  )مارگۆت  ئوسترالی  رەچەڵەك  بە  ناسراوی 

ببێتە ناوێكی دیار لە نێو ئەكتەرانی هۆڵیۆد، بەتایبەتی دوای ئەوەی 
لە فیلمی )وولف ئۆف وولف ستریت( لەگەڵ لیۆناردۆ دیكاپریۆ رۆڵی پاڵەوانی 

بینی، ئیدی لەو كاتەوە لە سەركەوتن بەردەوام بووە.
لەو ماوەیەدا رۆبی بوو بە خاوەن سەروەتێكی زۆر، بەڵام چۆنیەتیی خەرجكردنی ئەو سەروەتە 

پارەدا  لە خەرج كردنی  تۆڕە كۆمەڵایەتییەكان، چونكە  باس و مشتومڕی  بۆتە مایەی  زۆرەی 
زۆر دەستبڵاوە، بەپێی چەند سەرچاوەیەكی نزیك، رۆبی پارەیەكی زۆر لە كڕینی خانووبەرەدا خەرج 
دەكات، بۆ نموونە: ڤێللایەكی لە گوندێكی سەر كەناری دەریا لە كالیفۆرنیا بە بەهای پێنج ملیۆن 
دولار كڕیوە، دواتر لە ساڵی 2017 رووی كردۆتە لەندەن و لەوێش خانووەكی دیكەی بە بڕی )2،73( 
ملیۆن دۆلار كڕیوە، لەگەڵ خانوویەكی دیكە لە كەنداوی بایرۆنی ئوسترالی كە بە بڕی )1،3( ملیۆن 

دۆلار كڕیویەتی.
 رۆبی هەر بەمەش نەوەستاوە، بەڵكو بە كڕینی خانوویەك لە كەناراوەكانی ئوسترالیا بە بڕێ )1،8( 
ئارەزووەكانی  لە  یەكێك  دیكەوە  لەلایەكی  داوە،  خوشكەكەی  و  دایك  یارمەتیی  دۆلار  ملیۆن 

بریتییە لە كڕینی زێڕ و بەردی گرانبەها، بەتایبەتی لە براندی تیفانی لەگەڵ جانتای 
دەست، هەروەها كۆمپانیایەكی بەرهەمهێنانی هونەریی دامەزراندووە، كە تا ئێستا 

چەند فیلمێكی بەرهەمهێناوە.
كۆپیكردنی  ئامێرێكی  رۆبی  سەیردا  هەنگاوێكی  لە  دواجار 

لە  یەكێك  تیمی  ئەندامانی  گشت  بۆ  تاتۆی 
فیلمەكانی كڕی.

ات
دەك

ج 
خەر

ودا 
خانو

كڕینی 
مارگۆت رۆبی زۆربەی سەروەتەكەی لە 

كە  رایگەیاند  سەبری(  )هند  تونسی  ئەكتەری  خانمە 
بە  شەریف(  )ئەحمەد  میسری  بێزنسمانی  هاوسەرەكەی 
هیچ شێوەیەك حەز لە بینینی كارە هونەرییەكانی ناكات و 

گرنگییان پێ نادات.
»هاوسەرەكەم  گوتی:  هاوسەرەكەی  بارەی  لە  زیاتر  هند 
نادات،  پێ  گرنگییان  و  ناكات  هونەرییەكانم  كارە  سەیری 
چاودێریكردنی  دەربارەی  خۆی  تایبەتی  بۆچوونی  چونكە 
نەك  دەوێ،  خۆش  منی  كە  دەڵێ  پێم  هەیەو،  كارەكانم 
ناكات،  كارەكانی خۆیشی  باسی  بە هەمان شێوە  كارەكانم، 

بەتایبەتی لە ماڵەوە.
هند لە میانەی دیمانەیەكی رۆژنامەییدا گوتی: »زۆر جار 
داوای لێ دەكەم كە  بە رای هاوسەرەكەم هەیە و  پێویستم 
هەندێك لە دیمەنەكان سەیر بكات، ئەویش سەرەڕای ئەوەی 
فیلم  دیمەنێكی  چەند  بە  دەردەبڕێ  خۆی  خۆشحاڵیی  كە 
نمایشی  بینینی  بۆ  نییە  ئامادە  بەڵام  دراماكان،  زنجیرە  و 

فیلمەكان لەگەڵم بێت«.
لە لایەكی دیكەوە هند رایگەیاندووە كە ئەو كەسێكە حەز 

بەتایبەتی  دەكات زیاتر كاتەكانی لە ماڵەوە بەسەر بەرێت، 
دوای ئەوەی بووە بە دایك، چونكە وە خۆی دەڵێت، كاركردن 
و دایكایەتی بە یەكەوە لە یەك كاتدا زۆر زەحمەتە و زۆر 
جار هونەرمەند كە دایك بێت، پێویستە لەپێناو سەركەوتن لە 
هەردوو بواردا قوربانی بە زۆر شت بدات، هەروەها تیشكی 
خستە بەرگریكردن لە مافی ئافرەتان و لەو بارەیەوە دەڵێت: 
»خۆم بە بەرگریكار لە مافی ئافرەتان دەزانم، بێ ئەوەی 

لە  بەرگریكردن  چونكە  بوارەدا،  لەو  بم  خەباتگێڕ  كە 
مافی ئافرەتان كاردانەوەیەكی سرووشتییە بەرامبەر 
لە  جیهاندا  سەرتاسەری  زوڵمەی  هەموو  بەو 
ساڵە   25 ماوەی  هاوكات  دەكرێ،  ئافرەتان 
كاری هونەری ئەنجام دەدەم، بۆیە ئارەزوویەكی 
نێو  كێشەیەكی  چەند  لە  باس  كە  هەیە  زۆرم 
كە  دەكەم  بەوەوە  شانازییش  بكەم،  كۆمەڵگە 
مێژوویەكی  تونسی  ئێمەی  چونكە  تونسیم، 
ئازادییەكان  لە  بەرگریكردن  لە  پرشنگدارمان 
بەگشتی و مافەكانی ئافرەت بەتایبەتی هەیە.

               هند سەبری: 
  هاوسەرەكەم گرنگی بە كارە هونەرییەكانم نادات

 خانمە هونەرمەندی لوبنانی یارا لە ساڵی 1998 لە رێگای بەرنامەیەكەوە هاتە نێو بواری هونەرییەوە و،

 توانی پلەی یەكەم لە بەرنامەكەدا بەدەست بهێنێت، دواتر یەكەم كلیپی خۆی بڵاوكردەوە و سەركەوتنێكی

.بەرچاوی بەدەستهێنا، بەم شێوەیە بەردەوام بوو

یـــارا لـــە دیمانەیەكـــدا بـــاس لـــە چەنـــد لایەنێكـــی ژیانـــی 

ـــدا حـــەزم  ـــە ژیان ـــێ: »مـــن ل ـــی خـــۆی دەكات و دەڵ تایبەت

لـــە شـــتی نویێـــە و هـــەوڵ دەدەم هیـــچ شـــتێك دووبـــارە 

كلیپەكانـــدا  و  ئاهەنـــگ  لـــە  نموونـــە  بـــۆ  نەكەمـــەوە، 

ـــەز  ـــم دەگـــۆڕم و ح ـــژ و جلوبەرگەكان ـــتایلی ق هەمیشـــە س

ـــە  ـــە مـــن حـــەز ل ـــان وای ـــەس پێی ـــت، زۆ ك ـــارە بێ ـــەم دووب ناك

خـــواردن دەكـــەم، بـــەڵام ئـــەوەی راســـتی بێـــت مـــن زۆر 

حـــەز لـــە چێشـــتلێنان دەكـــەم و ئـــەو خواردنانـــەی ئامادەیـــان 

لـــە  دەدەم  هـــەوڵ  بـــەڵام  ناخـــۆم،  هەموویـــان  دەكـــەم 

ـــم  ـــاگاداری كارەكان ـــاوەر ئ ـــاوە جەم ـــگای سۆشـــیال میدی رێ

بكەمـــەوە، لەوانـــەش چیشـــتلێنان، هەروەهـــا مـــن یەكێكـــم 

لـــە عاشـــقانی زێـــڕ و بـــەردە گرانبەهـــاكان و بەردەوامیـــش 

ســـەیری یاریـــی تۆپـــی پـــێ دەكـــەم، بەتایبەتـــی یارییەكانـــی 

یانـــەی بەرشـــەلۆنەی ئیســـپانی. لـــە رووی تەندروستیشـــەوە 

ـــەوڵ دەدەم زوو  ـــۆم دەدەم و ه ـــتیی خ ـــە تەندروس گرنگـــی ب

بخـــەوم، هەروەهـــا لـــە رووی خـــواردن و جۆرەكانیشـــییەوە 

بەرنامـــەی تایبەتـــم هەیـــە، چونكـــە ئەمـــە بـــۆ هەمـــوو 

ــدان. ــۆ هونەرمەنـ ــی بـ ــتە، بەتایبەتـ ــێك پێویسـ كەسـ

ســـەبارەت بـــە ســـاڵی 2020 و نەهامەتییـــەكان دەڵـــێ: »زۆر 

كـــەس بـــاس لـــەوە دەكات كـــە لـــە زۆر رووەوە ســـەرەتاكانی 

ســـاڵێكی خـــۆش نەبـــوو، بـــەڵام هەمیشـــە دەبـــی گەشـــبین 

ـــە  ـــەو رووداوە ناخۆشـــانەی ل ـــن، چونكـــە ئ ـــزا بكەی ـــن و ن بی

ــان  ــی نەرێنییـ ــدا، كاریگەریـ ــاڵدا روویانـ ــەم سـ ــەرەتای ئـ سـ

لەســـەر گشـــت بوارەكانـــی ژیانـــی هەموومـــان هەبـــووە، 

هونەرمەندانیـــش بێبـــەش نیـــن، بـــەڵام وەكـــو گوتـــم نابـــێ 

رەشـــبین بیـــن، بەڵكـــو دەبـــێ هەمیشـــە بـــە گەشـــبینییەوە 

ــە  ــم لـ ــە خۆمـ ــێكم هەمیشـ ــن كەسـ ــن، مـ ــان بڕوانیـ ــە ژیـ لـ

سیاســـەت بـــە دوور گرتـــووە، هەرچەنـــدە بـــۆ هونەرمەندیـــش 

ئاســـاییە كـــە وەك هـــەر كەســـێك هەڵوێســـتێكی سیاســـیی 

ئـــەو  دەربـــارەی  بەتایبەتـــی  هەبێـــت،  دیاریكـــراوی 

رووداوانـــەی لـــە ئێســـتا لـــە روودەدەن لـــە وڵاتانـــی عەرەبـــی، 

ئێســـتا  ئـــەوەی  بـــەڵام  دەرببـــڕم،  خـــۆم  رای  نامـــەوێ 

ئـــازار دەدات، ئێمـــە وەك  روو دەدات هەمـــوو لایەكمـــان 

هونەرمەنـــد هیواخوازیـــن كـــە ئاشـــتی و ســـەقامگیری 

ــتی  ــێت و خۆشەویسـ ــدا بكێشـ ــوو جیهانـ ــەر هەمـ ــاڵ بەسـ بـ

ــوو  ــن هەمـ ــەوەی بتوانیـ ــۆ ئـ ــەوە، بـ ــڵاو ببێتـ ــن بـ و رێزگرتـ

لایەكمـــان ژیانێكـــی ئاســـوودەمان هەبێـــت«.

ــدا  ــووە و تێیـ ــی گوتـ ــێوەزار گۆرانیـ ــن شـ ــە چەندیـ ــارا بـ یـ

ســـەركەوتووە بـــووە، لـــەو رووەوە دەڵـــێ: »ناكـــرێ هونەرمەنـــد 

تەنیـــا پشـــت بـــە شـــێواز و ســـتایلێكی تایبـــەت ببەســـتین، 

بـــێ گومـــان هیـــچ هونەرمەندێـــك ناتوانێـــت پشـــت بـــە 

زمـــان و شـــێوازێكی تایبەتـــی گۆرانیوتـــن ببەســـتێت و 

ــی،  ــی عەرەبـ ــە وڵاتانـ ــی لـ ــەركەوێت، بەتایبەتـ ــەوێ سـ بیـ

ـــی  ـــی رۆژئاوای ـــە شـــێواز و ســـتایلی گۆرانی مـــن ســـەرەتا ب

ــەم  ــەز دەكـ ــش حـ ــرد، زۆریـ ــەری كـ ــە كاری هونـ ــتم بـ دەسـ

تێكەڵییـــەك هەبێـــت لـــە نێـــوان ئـــەو شـــێوازانەی پێشكەشـــیان 

ــەڵام  ــەم، بـ ــەك رازی بكـ ــوو لایـ ــەوەی هەمـ ــۆ ئـ ــەم، بـ دەكـ

ـــە ئێســـتادا  ـــدان ل ـــە هونەرمەن ـــت ك ـــر بچێ ـــێ ئەوەمـــان بی ناب

ـــە  ـــەو گرفتان ـــك ل ـــەوە، یەكێ ـــەڕووی گرفتـــی زۆر دەبن رووب

ــت، نەبوونـــی  ــتی پـــێ دەكرێـ ــە زەقـــی هەسـ ــتا بـ ــە ئێسـ كـ

كۆمپانیـــای هونەرییـــە وەكـــو پێویســـت، كـــە هونەرمەنـــدان 
پشـــتی پـــێ ببەســـتن«.

یـــارا دەربـــارەی خۆشەویســـتی و ســـوارچاكی خەونەكانـــی 

پەیوەندیـــی  داوای  كـــە  هـــەن  كـــەس  »زۆر  دەڵێـــت: 

خۆشەویســـتیم لـــێ دەكـــەن، بـــەڵام هـــەر كەســـێك بیەوێـــت لێـــم 

نزیـــك ببێتـــەوە، تاریـــق ئەبـــو جـــودەی بەڕێوەبـــەری كارەكانـــم 

رێـــگای پـــێ نـــادات تەنانـــەت ئەگـــەر ئەوكەســـە رازی دڵـــی 

خۆیشـــیم بـــۆ دەرببڕێـــت، چونكـــە تاریـــق ئەبـــو جـــودە زۆر 

ئـــاگای لـــە منـــە، بێگومـــان یەكـــەم شـــت روخســـارە كـــە 

ـــر  ـــەوەی زیات ـــەڵام ئ ـــە، ب سەرنجڕاكێشـــە و كاریگەریـــی هەی

ـــم  ســـەرنجم رادەكێشـــێ رێزگرتـــن و تێگەیشـــتنیەتی كارەكان

و ئـــەو بوارەیـــە كـــە كاری تێـــدا دەكـــەم، بـــەڵام ئەگـــەر 

ـــە هیـــچ  ـــم ب ـــدات و بزان ـــەم بەرامبـــەر ئەنجـــام ب پیاوێـــك هەڵ

ــێوەیەك ناتوانیـــن ئاشـــت ببینـــەوە، ئـــەوكات راســـتەوخۆ  شـ

پێـــی دەڵێـــم بـــڕۆ خـــوات لەگـــەڵ، حـــەز دەكـــەم ئەوەشـــتان 

پـــێ بڵێـــم كـــە مـــن جارێـــك تووشـــی داوی خۆشەویســـتی 
بـــووم، بـــەڵام ئێســـتا پەشـــیمانم«.

یـــارا كـــە لـــە كۆتایـــی نەوەدەكانـــی ســـەدەی رابـــردووە 

ـــوان  ـــی نێ ـــارەی جیاوازی ـــەوە دەرب ـــواری هونەریی ـــو ب ـــە نێ هات

هونەرمەندانـــی ئێســـتا و پێشـــوو دەڵـــێ: »هونـــەری ســـاڵانی 

پێشـــوو بـــۆ ســـەردەمی ئـــوم كەلســـوم و هونەرمەندانـــی ئـــەو 

نەوەیـــە تایبەتمەندیـــی خـــۆی هەبـــوو، هەروەهـــا هونـــەر 

بەتایبەتـــی گۆرانـــی و موزیكـــی ســـاڵانی نەوەدەكانیـــش 

جیـــاواز بـــوو لـــە هونـــەری ســـەردەمی پێـــش خـــۆی، 

لەگـــەڵ ئەوەشـــدا گۆرانییەكانـــی ئـــەم دوو ســـەردەمە 

ــەڵام  ــن، بـ ــە یادمانـ ــان لـ ــدوون و هەموومـ ــتاش زینـ ئێسـ

بەداخـــەوە ئـــەوەی ئێســـتا وەك ســـەردەمەكانی پێـــش خـــۆی 

ـــی  ـــا كاریگەری ـــە زۆر رووەوە تەكنۆلۆژی ـــە، چونكـــە ل نیی

نەرێنیـــی كردۆتـــە ســـەر پێشـــكەوتنی هونـــەر، واتـــا لـــە 

جیاتـــی پێشخســـتنی هونـــەر دەبێتـــە هـــۆی دواكەوتنـــی.

